
0.0.1 dutiya āghātapaṭivinayasuttaṃ

0. sāvatthinidānaṃ

1. tatra kho āyasmā sāriputto bhikkhū āmantesi āvuso

bhikkhavoti.2

2. āvusoti kho te bhikkhū āyasmato sāriputtassa pac-

cassosuṃ. āyasmā sāriputto etadavoca:

3. pañcime āvuso, āghātapaṭivinayā yattha bhikkhuno

uppanno āghāto sabbaso paṭivinetabbo. katame pañca:

4. idhāvuso, ekacco puggalo aparisuddhakāyasamā-

cāro hoti parisuddhavacīsamācāro. evarūpepi āvuso,

puggale āghāto paṭivinetabbo. idha pana āvuso, ekacco

puggalo aparisuddhavacīsamācāro hoti parisuddhakā-

yasamācāro. evarūpepi āvuso, puggale āghāto paṭi-

vinetabbo. idha pana āvuso, ekacco puggalo apari-

suddhakāyasamācāro hoti aparisuddhavacīsamācāro,

labhati ca kālena kālaṃ cetaso vivaraṃ, cetaso pasā-

daṃ. evarūpepi āvuso, puggale āghāto paṭivinetabbo.

idha pana āvuso, ekacco puggalo aparisuddhakāyasa-

mācāro hoti aparisuddhavacīsamācāro, na ca labhati

kālena kālaṃ cetaso vivaraṃ, cetaso pasādaṃ. evarū-

pepi āvuso puggale āghāto paṭivinetabbo. idha pana

āvuso, ekacco puggalo parisuddhakāyasamācāro hoti

parisuddhavacīsamācāro, labhati ca kālena kālaṃ ce-

taso vivaraṃ, cetaso pasādaṃ. evarūpepi āvuso, pug-

gale āghāto paṭivinetabbo.

5. tatrāvuso, yvāyaṃ puggalo aparisuddhakāyasamā-

cāro parisuddhavacīsamācāro, kathaṃ tasmiṃ pug-

gale āghāto paṭivinetabbo? seyyathāpi āvuso, bhik-

khu paṃsukūliko rathiyāya nantakaṃ disvā vāmena

pādena niggahetvā1 dakkhiṇena pādena vitthāretvā2

yo tattha sāro taṃ paripāṭetvā3 ādāya pakkameyya;

evameva kho āvuso,4 yvāyaṃ puggalo aparisuddha-

kāyasamācāro parisuddhavacīsamācāro, yāssa apari-

suddhakāyasamācāratā, na sāssa tasmiṃ samaye ma-

nasikātabbā. yā ca khvāssa parisuddhavacīsamācā-

ratā, sāssa tasmiṃ samaye manasikātabbā. evaṃ ta-

smiṃ puggale āghāto paṭivinetabbo.

6. tatrāvuso, yvāyaṃ puggalo aparisuddhavacīsamā-

cāro parisuddhakāyasamācāro, kathaṃ tasmiṃ pug-

gale āghāto paṭivinetabbo? seyyathāpi āvuso, pok-

kharaṇī sevālapaṇakapariyonaddhā, atha puriso āgac-

cheyya ghammābhitatto ghammapareto kilanto tasito

pipāsito. so taṃ pokkharaṇiṃ ogāhetvā ubhohi hat-

thehi iticitica sevālapaṇakaṃ apabyūhitvā5 añjalinā

pivitvā pakkameyya, evameva kho āvuso yvāyaṃ pug-

galo aparisuddhavacīsamācāro parisuddhakāyasamā-

cāro, yāssa aparisuddhavacīsamācāratā, na sāssa ta-

smiṃ samaye manasikātabbā. yā ca khvāssa parisud-

dhakāyasamācāratā, sāssa tasmiṃ samaye manasikā-

tabbā. evaṃ tasmiṃ puggale āghāto paṭivinetabbo.

7. tatrāvuso, yvāyaṃ puggalo aparisuddhakāyasamā-

cāro aparisuddhavacīsamācāro, labhati ca kālena kā-

laṃ cetaso vivaraṃ cetaso pasādaṃ, kathaṃ tasmiṃ

puggale āghāto paṭivinetabbo? seyyathāpi āvuso pa-

rittaṃ gopadake1 udakaṃ, atha puriso āgaccheyya

ghammābhitatto ghammapareto kilanto tasito pipāsito.

tassa evamassa: “idaṃ kho parittaṃ gopadake uda-

kaṃ, svāhaṃ añjalinā vā pivissāmi bhājanena vā, kho-

bhessāmīpi taṃ, loḷessāmīpi taṃ, apeyyampi taṃ ka-

rissāmi. yannūnāhaṃ catuguṇḍiko2 nipatitvā gopīta-

kaṃ pivitvā pakkameyyanti. so catuguṇḍiko nipatitvā

gopītakaṃ pivitvā pakkameyya. evameva kho āvuso,

yvāyaṃ puggalo aparisuddhakāyasamācāro, aparisud-

dhavacīsamācāro, labhati ca kālena kālaṃ cetaso vi-

varaṃ cetaso pasādaṃ, yāssa aparisuddhakāyasamā-

cāratā, na sāssa tasmiṃ samaye manasikātabbā. yā-

pissa aparisuddhavacīsamācāratā, na sāpissa tasmiṃ

samaye manasikātabbā. yaṃ ca kho so labhati kālena

kālaṃ cetaso vivaraṃ cetaso pasādaṃ, tadevassa3 ta-

smiṃ samaye manasikātabbaṃ. evaṃ tasmiṃ pug-

gale āghāto paṭivinetabbo.

8. tatrāvuso, yvāyaṃ puggalo aparisuddhakāyasamā-

cāro aparisuddhavacīsamācāro, labhati ca kālena kā-

laṃ cetaso vivaraṃ cetaso pasādaṃ, kathaṃ tasmiṃ

puggale āghāto paṭivinetabbo? seyyathāpi āvuso, pu-

riso ābādhiko dukkhito bāḷhagilāno addhānamagga-

paṭipanno, tassa purato pissa dūre gāmo, pacchato

pissa dūre gāmo, so na labheyya sappāyāni bhojanāni,

na labheyya sappāyāni bhesajjāni, na labheyya patirū-

paṃ upaṭṭhākaṃ, na labheyya gāmantanāyakaṃ. ta-

menaṃ aññataro puriso passeyya addhānamaggapa-

ṭipanno. so tasmiṃ purise kāruññaṃ yeva upaṭṭhā-

peyya, anuddayaṃ yeva upaṭṭhāpeyya, anukampaṃ-

yeva upaṭṭhāpeyya: “ahovatāyaṃ puriso labheyya sap-

pāyāni bhojanāni, labheyya sappāyāni bhesajjāni, la-

bheyya patirūpaṃ upaṭṭhākaṃ, labheyya gāmantanā-

yakaṃ. taṃ kissa hetu? māyaṃ puriso idheva anaya-

vyasanaṃ āpajjati4 evameva kho āvuso, yvāyaṃ pug-

galo aparisuddhakāyasamācāro aparisuddhavacīsamā-

cāro, na ca labhati kālena kālaṃ cetaso vivaraṃ ce-

taso pasādaṃ, evarūpepi āvuso, puggale kāruññaṃ

eva upaṭṭhāpetabbaṃ, anuddayāyeva upaṭṭhāpetabbā,

anukampāyeva upaṭṭhāpetabbā. “ahovatāyaṃ āyasmā5

kāyaduccaritaṃ pahāya kāyasucaritaṃ bhāveyya, va-

cīduccaritaṃ pahāya vacīsucaritaṃ bhāveyya, mano-

duccaritaṃ pahāyamanosucaritaṃ bhāveyya, taṃ kissa

hetu? māyaṃ āyasmā kāyassa bhedā parammaraṇā

apāyaṃ duggatiṃ vinipātaṃ nirayaṃ upapajjī”ti.6 evaṃ

tasmiṃ puggale āghāto paṭivinetabbo.

9. tatrāvuso, yvāyaṃ puggalo parisuddhakāyasamā-

cāro parisuddhavacīsamācāro, labhati ca kālena kā-

laṃ cetaso vivaraṃ cetaso pasādaṃ, kathaṃ tasmiṃ

puggale āghāto paṭivinetabbo? seyyathāpi āvuso, pok-

kharaṇī acchodikā sātodikā sītodikā setakā supatitthā

ramaṇīyā nānārukkhehi sañchannā, atha puriso āgac-

cheyya ghammābhitatto ghammapareto kilanto tasito

pipāsito so taṃ pokkharaṇiṃ ogāhetvā nahātvā ca pi-

vitvā ca paccuttaritvā tattheva rukkhacchāyāya nisī-

deyya vā nipajjeyya vā, evameva kho āvuso, yvāyaṃ

puggalo parisuddhakāyasamācāro parisuddhavacīsa-

mācāro, labhati ca kālena kālaṃ cetaso vivaraṃ ce-

taso pasādaṃ, yāpissa parisuddhakāyasamācāratā, sā-

pissa tasmiṃ samaye manasikātabbā. yāpissa pari-

suddhavacīsamācāratā sāpissa tasmiṃ samaye mana-

sikātabbā. yampi so labhati kālena kālaṃ cetaso viva-

raṃ cetaso pasādaṃ, tampissa tasmiṃ samaye mana-

sikātabbaṃ. evaṃ tasmiṃ puggale āghāto paṭivine-

tabbo. samantapāsādikaṃ āvuso puggalaṃ āgamma

cittaṃ pasīdati.

10. ime kho āvuso pañca āghātapaṭivinayā yattha bhik-

khuno uppanno āghāto sabbaso paṭivinetabboti.

